Бөек Тукайга

Мин бүген ихлас күңел, бер дәрт белән шигырь укыйм,
Шигырьнең фикерләрен йөрәгемә кертеп укыйм.

Бу шигырьдә табигать минем белән бергә яши,
Шатлана, уйный, көлә һәм күк күкри, яшен яшьни.

Су анасы, Шүрәле, Албастылар да бар кебек,
Мин алардан курыкмыйм, Тукай абый шулай өнди.

Без, балалар, бәхетле яшәсен дип акыл бирә,
Эшкә, укырга өнди, изге теләген җиткерә. 

Туган телне зурларга, туган җиреңне сөяргә,
Өйрәтә безне Тукай милләтне хөрмәт итәргә.

Мин бүген шушы шигъри диңгез киңлегендә йөзәм,
Киләчәккә юл сызам, дөрес яшәргә өйрәнәм.

Һәр шигырең, һәр фикерең бөек һәм гади, Тукай!
Мәңге яшә, мәңге балкы, үлемсез шагыйрь, Тукай! 

